
Dr. Emmanuel BORDA
VS

Professur Roger ELLUL-MICALLEF, fil-kapac¢ita’
tieghu ta’ Rettur u in rapprezentanza tal-Universita’ ta’
Malta u bhala Chairman tal-Bord tal-Ghazla tal-istess
Universita’ ta’ Malta

[I-Qorti:

Rat I-Att ta¢-Citazzjoni mressaq fil-21 ta’ Dicembru, 2001,
li bih |-attur ippremetta:

llli fit-12 ta’ Jannar 2001 I-Universita’ ta’ Malta harget
zewg sejhiet ghall-postijiet fid-Dipartiment tal-Ekonomija
fl-Universita’ ta’ Malta, wiehed fl-‘International Economics’
u l-iehor f‘Resources Economics’, u dan skond kif jirrizulta
mill-annessi Dok. “EB1” u “EB2”;

[l 1-attur, li huwa gradwat B.A. (Hons) fl-Ekonomija, M.A.
(Econ) u b’dottorat fl-Ekonomija (PH.D), u ilu jghallem
ghal dawn [-ahhar snin fil-Faculty of Economics,
Management and Accountancy (F.E.M.A,.), kif ukoll ilu
ghal dawn l-ahhar tmien snin jghallem fl-Universita’ ta’
Malta fl-istess Fakulta, u ghandu prattika ta’ bosta snin
f'suggetti varji tal-Ekonomija, applika ghall-mili ta’ dawn iz-
zew( sejhiet peress li kellu I-kwalifiki kollha necessariji u |-
esperjenza skond l-istess sejha ghall-applikazzjonijiet;

llli I-attur, wara li sarlu “interview” minn Bord tal-Ghazla,
ma giex maghzul ghall-mili tal-ebda wahda minn dawn iz-
zew( karigi minhabba I-eta’ tieghu, u saru dikjarazzjonijiet
f'dan is-sens kemm gabel kif ukoll wara li gie iffurmat il-
Bord tal-Ghazla rispettiv biex jezamina I-applikazzjonijiet,
kif ukoll b’'mod indirett waqt I-istess ‘interview’ li sar mill-
imsemmi Bord tal-Ghazla;

llli l-eta’ ma kienitx wahda mir-rekwiziti fl-applikazzjonijiet
fug imsemmija, u d-decizjoni tal-Bord tal-Ghazla hija mhux
biss abusiva u llegali imma diskriminatorja u ultra vires
peress li hija msejjsa fuq konsiderazzjonijiet mhux rilevanti
ai termini tal-Artikolu 469A tal-Kap. 12 tal-Ligijiet ta’ Malta,
kif ukoll tikser il-prin€ipji stabbiliti taht I-Artikolu 14 tal-Kap.
319 tal-Ligijiet ta’ Malta, u tmur kontra I-politika tal-Gvern
tal-gurnata li gieghed jallinea ruhu mal-ligijiet, regolamenti
u direttivi tal-Unjoni Ewropeja;

llli fl-ghazla tieghu, il-Bord ghazel zewg kandidati izghar fl-
eta’, izda b’anqas kawlifiki u esperjenza mill-attur;

llli I-konvenuti gew interpellati sabiex jirrevedu d-decizjoni
illi hadu u jaghtu I-‘appointment’ li jixraq lill-attur fwahda
mill-karigi tal-‘International Economics’ jew ‘Resouces
Economcis’;

[lli I-konvenuti sallum baqghu inadempjenti;

Ghalhekk I-attur talab lil din I-Onorabbli Qorti ghaliex
m’ghandhiex ghar-radunijiet premessi:

1. Tiddikjara illi I-imsemmija decizjoni tal-konvenuti
hija abusiva, illegali, diskriminatorja fil-konfront tal-attur u
ultra vires;

2. Tiddikjara ghalhekk illi I-imsemmija decizjoni tal-
konvenuti hija nulla, invalida u minghajr effett u
konsegwentament;

3. Tordna i l-attur jigi moghti |-‘appointment’ fil-
kariga tal- ‘International Economcis’ jew ‘Resources
Economics’, u dan taht dawk il-provvedimenti xierga u
opportuni li joghgobha taghti din I-Onorabbli Qorti;

B’riserva ghal kull azzjoni ghad-danni kontra |-konvenuti u
bl-ispejjez inkluzi dawk tal-ittri bonatriji tal-4 t'Ottubru 2001,
tat-18 t'Ottubru 2001, tat-30 t'Ottubru 2001 u tal-protest
tad-9 ta’ Novembru 2001 kontra I|-konvenut minn issa
ngunt ghas-subizzjoni;

Rat id-Dikjarazzjoni mahlufa u n-Nota tax-Xiehda tal-attur,
flimkien maz-zewg (2) dokumenti mehmuzin maghha;

Rat in-Nota mressga mill-imharrek fil-25 ta’ Jannar, 2002,
li biha ec¢epixxa:

llli fl-ewwel lok il-Bord tal-Ghazla la ghandu personalita’
guridika u langas locus standi f'dan il-giudizzju;

llli fit-tieni lok il-Qorti m’ghandhiex gurisdizzjoni fuq |-
ghazla ta’ |-ghalliema maghmula mill-Universita’;

llli fit-tielet lok in-nomina tal-ghalliema fl-Universita’ ma
hux att amministrattiv fis-sens ta’ I-artikolu 469A tal-Kodici
ta’ Organizazzjoni u Pro¢edura Civili;

llli fir-raba lok ma kien hemmx xejn irregolari jew
diskriminatorju fl-ghazla maghmula mill-Universita’, u din
saret fid-dawl ta’ kriterji validi u rilevanti ghal dik il-
nomina,

lli fil-hames lok il-fattur ta’ I-eta’ la kien fattur detterminanti
jew ewlieni f'dik I-ghazla, anzi ma kienx wiehed mill-fatturi
li fiigura f'dik I-ghazla;

i f'sitt lok it-talbiet tal-attur huma infondati fil-fatt u fid-
dritt;

Salvi ec¢¢tezzjonijiet ulterjuri;

Rat id-Dikjarazzjoni mahlufa u n-Nota tax-Xiehda tal-
imharrek fil-kwalita’ tieghu premessa;

Semghet it-trattazzjoni tal-avukati tal-partijiet dwar it-tieni
u t-tielet eccezzjonijiet tal-konvenut nomine;

Rat id-degriet taghha tal-21 ta’ Mejju, 2002, li bih u fuq
talba tal-imharek, tat lill-partijiet Zzmien biex iressqu noti
bis-sottomissjonijiet taghhom dwar [-imsemmija zewg
eccezzjonijiet;

Rat id-degriet taghha tad-19 t'Awissu, 2002, li bih u fuq
talba tal-imharrek nomine tawlet iz-zmien biex jitressqu |-
imsemmija noti;

Rat in-nota ta’ sottomissjonijiet mressqa mill-imharrek
nomine fit-22 ' Awissu, 2002";

Rat in-nota ta’ twegiba ta’ l|-attur tas-27 ta’ Settembru,
2002;

Semghet it-trattazzjoni ulterjuri tal-avukati tal-partijiet;
Rat |-atti tal-kawza;
Rat id-degriet taghha tat-8 t'Ottubru, 2002, li bih halliet il-

kawza ghal-lum ghas-sentenza dwar it-tieni u t-tielet
eccezzjonijiet preliminari;

IKKUNSIDRAT

! Pagni 20 — 24 tal-process
2 Pagni 26 — 34 tal-process

lIli din hija kawza ta’ stharrig gudizzjarju dwar sejha ghall-
mili ta’ karigi fid-Dipartiment tal-Ekonomija ta’ I-Universita’
ta’ Malta. L-attur diga’ ilu xi snin jghallem fi hdan I-
imsemmi Dipartiment. Huwa ged jilmenta illi, minkejja I-
kwalifiki tieghu u li kien hares il-kondizzjonijiet tas-sejha
ghall-applikazzjonijiet, ma ntghazilx ghall-ebda wiehed
miz-zewq postijiet li dwarhom saret is-sejha, u dan sar
b’mod indust minhabba l-eta’ tieghu, meta l-eta’ ma
messhiex kienet wahda mill-kondizzjonijiet li kellhom
jitgiesu fl-ghazla tal-konkorrenti li applikaw ghall-kariga;

lIli ghal din l-azzjoni l-imharrek nomine laga’ billi gal, fost I-
ohrajn, li |-Bord ta’ |-Ghazla m’ghandux personalita’
guridika u ghalhekk ma messux gie mharrek; li din il-Qorti
m’ghandhiex is-setgha li tiddec¢iedi dwar hatriet maghmula
mill-Universita’ dwar I-ghalliema li trid thaddem maghha; u
li I-ezerCizzju li minnu ged jilmenta I-attur m’huwiex “att
amministrattiv’ kif mahsub fl-artikolu 469A tal-Kap 12 tal-
Ligijiet ta’ Malta. Ressaq ukoll e¢¢ezzjonijiet fil-mertu;

llli din is-sentenza qeghda tqis biss il-kwistjoni ta’
gurisdizzjoni u n-natura ta’ I-ghamil impunjat mill-attur, u
ghalhekk m’hijiex qgeghda tqis is-sottomissjonijiet
maghmula mill-partijiet fin-noti rispettivi taghhom dwar is-
siwi li I-Bord ta’ Ghazla jista’ joqghod f'din il-kawza, billi dik
l-e¢cezzjoni ma kinitx wahda li dwarha saret trattazzjoni u
billi dik I-ec¢ezzjoni tista’ tigi deCiza mas-sentenza fil-
mertu, ladarba I-konvenut huwa mharrek ukoll fi kwalitajiet
ohrajn, minbarra bhala chairman tal-istess Bord;

llli gabel ma I-Qorti tghaddi biex tqis |-ec¢éezzjonijiet taht
ezami, jidher xieraq li jissemmew xi fatti ewlenin li
lirrizultaw mill-atti tal-kawza. Fit-12 ta’ Jannar, 2001,
harget sejha mill-iStaff Recruitment and Development
Office fi hdan I-Universita’ ghall-applikazzjoni ghal zewg
karigi akkademici fid-dipartiment tal-Ekonomija fil-Fakulta’
ta’ -Ekonomija, Management u Accountancy (F.E.M.A.).
[I-kwalifiki mehtiega ghal min kien interessat jissemmew
fit-tieni paragrafu tas-sejha tal-applikazzjonijiet fkull

wahda miz-zewg karigi®>. L-attur ihaddan diversi kwalifiki
akkademici fil-qasam tal-ekonomija u ilu jghallem fi hdan I-
imsemmija Fakulta’ ghal ghadd ta’ snin. Fuq dan |-ahhar
taghrif  I-imharrek nomine ma jressaq I-ebda
kontestazzjoni imma, ghall-kuntrarju, jiddikjara li jagbel
ma’ l-attur dwar dawk il-fatti;

[lli, minkejja I-ordni li fih tressqu I-e¢¢ezzjonijiet li dwarhom
geghda tinghata din is-sentenza, il-Qorti temmen i jkun
izjed logiku li tqis lI-ewwel it-tielet e¢cezzjoni, u mbaghad
it-tieni wahda, jekk ikun il-kaz. Dan jinghad ghaliex biex
wiehed iqis jekk il-Qorti ghandhiex is-setgha li taghmel
stharrig gudizzjarju bhal dak mitlub mill-attur, jehtieg qabel
kollox jintwera li I-ghamil li dwaru jista’ jsir stharrig bhal
dak ikun wiehed “amministrativ” kif imfisser fil-ligi;

lIli, ghalhekk, ghal dak li jirrigwarda t-tielet eccezzjoni ta’ I-
imharrek nomine, il-Qorti taghmel referenza ghat-tifsira li I-
ligi* taghti lill-kliem “ghemil amministrattiv’. Dawn il-kliem
huma mfissra bhala kull ordni, licenza, permess, warrant,
decizjoni jew ir-rifjut ghal talba ta’ xi persuna li jsir minn
awtorita’ pubblika, izda ma tinkludix xi haga li ssir bl-ghan
ta’ organizzazzjoni jew amministrazzjoni interna fl-istess
awtorita’ (enfasi mizjud mill-Qorti). Awtorita’ pubblika
tinkludi kull korp maghqud kostitwit permezz ta’ ligi. Dwar
din l-ahhar tifsira, m’hemm I-ebda dubju li I-Universita’ ta’
Malta hija awtorita’ kif imfissra mil-ligi nnifisha;

llli fin-nota tas-sottomissjonijiet tieghu, I-imharrek nomine
jghid illi kwestjoni li tirrigwarda |-hatra mill-Universita’ ta’
ghalliema hija att “li jsir ghal ghan ta’ organizzazzjoni u
amministrazzjoni interna”, li huwa wiehed mill-funzjonijiet li
I-ligi taghti lill-Universita’ fir-rwol taghha li torganizza d-
dipartimenti u |-fakultajiet fi hdanha. Huwa jzid jghid Ii I-ligi
espressament tipprojbixxi lill-Qorti milli tistharreg ghamil illi
jaga’ fi hdan din I-ezenzjoni mahsuba fit-tifsira ta’ dan il-
kuncett ta’ “ghamil amministrattiv’;

[lli min-naha tieghu l-attur iwarrab din is-sottomissjoni ta’ I-
imharrek billi jghid li [-ghazla ghall-mili tal-karigi kienet

® Dokti “EB1”, u “EB2”, fpagg. 5 u 6 tal-process
* Art 469A(2) tal-Kap 12

“‘decizjoni” i bil-ligi taghmel parti mit-tifsira tal-kliem
“‘ghamil amministrattiv’. Huwa jghid ukoll li, minbarra dan,
l-adir tal-konvenut nomine fil-konfront tieghu kien wiehed
tali li nagas li jhares wiehed mill-principji tal-gustizzja
naturali. 1l-Qorti, filwaqt illi tagbel mas-sottomissjonijiet
tal-attur illi decizjoni hija meqjusa ukoll bhala wiehed mill-
atti Ii jikkwalifika bhala ghamil amministrattiv, ma tistax
tinjora |-fatt li I-eskluzjoni maghmula fit-tifsira li I-ligi taghti
lill-kliem “ghemil amministrattiv’ tikkwalifika |-ghemejjel
kollha mahsuba fdik it-tifsira. Fi kliem iehor, jekk
decizjoni tittiehed bl-ghan ta’ organizzazzjoni jew
amministrazzjoni interna fl-istess awtorita’, allura |-Qorti
hija mizmuma mil-ligi milli tistharreg dik id-decizjoni, ukoll
jekk meta ttiehdet ikun sehh nuqgas ta' tharis ta’ xi
principju ta’ gustizzja naturali jew xi ksur iehor kontemplat
fl-artikolu 469A(1) tal-Kap 12, u dan ghaliex ikun nagas
element ewlieni biex jista’ jsir I-istharrig bhal dak, jigifieri I-
element kostitutiv tal-ghamil amministrattiv;

lIli ghalhekk il-Qorti trid tqis jekk is-sejha ghall-
applikazzjonijiet mertu ta’ din il-kawza jikkwalifikax bhala
haga li ssir b’ghan ta’ organizzazzjoni jew
atti tal-kawza ma jidhirx li s-sejha ghall-applikazzjonijiet
kienet wahda “interna” jew miftuha biss ghal min kien
diga’ ghalliem fl-Universita’, jew li kienu eskluzi milli
japplikaw persuni |li mhumiex diga’ membri fuq [-istaff
akkademiku ta’ I-Universita’. Ma rrizultax lill-Qorti jekk min
intghazel biex jimla |-karigi li ghalihom applika I-attur kienx
diga’ impjegat mill-Universita’ konvenuta jew le. [I-Qorti
tithem illi t-tielet ec¢éezzjoni tal-imharrek nomine kienet
tkun misthoqqa kieku ntwera (u dan kien obbligu ta’ prova
li jaga’ fug min qanqal l|-e¢¢ezzjoni) is-sejha ghall-
applikazzjonijiet kienet wahda interna biss, jew kieku
ntwera li d-decizjoni kienet wahda ta’ ri-organizzazzjoni
tad-Dipartiment koncernat. Ladarba pero’ persuni li ma
kenux ghadhom impjegati ma’ |-Universita® ma jidhrux li
nzammu milli japplikaw biex jigu megjusa ghall-mili tal-
karigi, allura fdak il-kaz |-element “intern” ta’ I-ezercizzju
ma jibgax japplika izjed. Li kieku kien hekk, I-ebda ezami
pubbliku jew sejha ghall-applikazzjoni miftuha ghall-
barranin imnedija minn xi awtorita’ pubblika ma tista’ qatt

tigi mistharrga mill-Qorti ladarba I-ghan ahhari taghha
jkollu x’jagsam mal-organizzazzjoni interna fi hdan
awtorita’ bhal dik;

lIli minhabba fhekk u fdan l-istadju tal-kawza ma jistax
jinghad illi is-sejha ghall-applikazzjonijiet li dwarha I-attur
ged iressaq din il-kawza tieghu hija ghamil intern li din il-
Qorti hija mizmuma milli tqgis fid-dawl tal-istess ilment, u
ghalhekk din il-Qorti m’hijiex qeghda tilga’ t-tielet
eccezzjoni;

llli ghal dak li jirrigwarda s-setgha tal-Qorti li tistharreq |-
operat jew decizjonijiet amministrattivi ghandu jinghad i
llum il-ligi tipprovdi b’'mod specifiku ghac-cirkostanzi
specjali ta’ stharrig bhal dan. Dan ma ffissirx li gabel ma
dahal fis-sehh I|-imsemmi artikolu ma seta’ jsir I-ebda
stharrig gudizzjarju. Ghall-kuntrarju, sa minn ghadd ta’
snin ilu, [|-Qrati taghna iddecidew li ghandhom
gurisdizzjoni li jezaminaw u jiddeciedu jekk xi awtorita’
kompetenti mxietx skond is-setghat moghtija lilha mil-ligi
fit-twettiq ta’ xi poter ezeréitat minnha. Dan jinghad ukoll
rigward |-ezercCizzju tas-setghat moghtijin bil-ligi lill-
Universita™. Tali gurisdizzjoni tezisti sakemm ma tkunx
espressament eskluza, billi d-derogi ghall-gurisdizzjoni
ghandhom jitfissru b’'mod restrittiv, u fkaz ta’ dubju
eskluzi. Bis-sahha tad-dhul fis-sehh ta’ I-artikolu 469A,
gew imfissra ahjar il-parametri ta’ tali stharrig u kif ukoll |-
awtoritajiet illi dwarhom il-Qrati Civili ghandhom is-setgha
li jaghmlu stharrig dwar ghemilhom;

llli l-imharrek nomine jsostni t-tieni ec¢ezzjoni tieghu billi

jghid illi l-attur mhux gieghed jallega li fil-process tal-
ghazla ma gewx imharsa |-pro¢eduri kif stipulat fl-Att dwar
I-Edukazzjoni, u langas qed jilmenta li |-ghazla saret

b’malafede jew ghal konsiderazzjonijiet mhux xierqa, u
ghalhekk jghid i l-ezercizzju li ged jaghmel I-attur m’hu
xejn ghajr indhil fid-diskrezzjoni mhollija mil-ligi unikament
fidejn il-Kunsill ta’ I-Universita’. F’dan is-sens I-imharrek
ged jghid illi m’huwiex moghti lill-Qorti li tindahal fid-
diskrezzjoni moghtija lill-Kunsill ladarba din tkun twettget

® Ara, per ezempju, App. Civ. 10.10.1952 fil-kawza fl-ismijiet Fenech et vs Zarb noe et
(Kollez. Vol: XXXV1.i.236)

fil-limiti tal-ligi. Huwa jtenni li I-kwestjoni ta’ I-eta’ li fugha I-
attur isejjes il-kwestjoni kollha tieghu fdin il-kawza taga’
fil-gasam tal-politika (policies) li kull awtorita’ ghandha I-
jedd li tfassal bhala ghodda biex bihom tezeré¢ita d-
diskrezzjoni taghha, u tmur lil hinn mill-element tal-
irragonevolezza fl-ezercizzju ta’ dik id-diskrezzjoni;

[lli min-naha tieghu l-attur jirribatti dawn l-argumenti billi
jghid li t-tip ta’ ilment tieghu dwar id-decizjoni mehuda li
biha ma giex maghzul ghal xi wahda miz-zewg hatriet
reklamati jaga’ sewwasew fil-Qurisdizzjoni specjali
moghtija lill-Qorti Civili biex tistharreg iiment bhal tieghu.
L-attur izid jghid li I-qofol ta’ I-ilment tieghu hu li d-decizjoni
hija imtebbgha b’konsiderazzjoni diskriminatorja li tolqot
lilu personalment u mhux lill-kandidati I-ohrajn u b’hekk
tefghetu fi zvantagg bi hsara ghalih. Fi kliem iehor |-attur
ged jixli lill-imharrek, fil-kwalita’ tieghu premessa, li fl-
ghazla |i saret ghall-mili tal-karigi battala, saret
diskriminazzjoni u li dan il-fatt biss igieghed I-ezercizzju ta’
I-ghazla fil-parametri tas-setgha ta’ din il-Qorti li tistharrgu
indipendentement mill-jedd i ghandha I-Universita’ i
twettaq politika (policy) ta’ ingagg ta’ persuni ta’ anqas
minn certa eta’;

llli wara li |-Qorti hasbet fit-tul dwar il-pozizzjonijiet
rispettivi mehuda mill-partijiet, geghda tithem illi I-azzjoni
attrici hija mibnija fuq akkuza illi fil-konfront tieghu u il
hinn mill-kwalifiki I-ohrajn kollha illi wera li ghandu, I-
imharrek nomine gies kriterju (l-eta’ ta’ I-applikant) li ma
kienx formalment imsemmi fis-sejha ghall-applikazzjonijiet
u li jidher Ii fattwalment kien determinanti fl-eskluzjoni ta’ I-
attur mill-ghoti tal-hatra li ghaliha kien applika. L-att tac-
Citazzjoni jidher ¢ar li jtenni li I-ilment tal-attur hu li sar
¢aqlieq fir-regoli tal-ghazla wara li kien inbeda I-process
tal-ghazla, u ghalhekk, sar abbuz ta’ setgha ghal ghanijiet
mhux xierga. Meqjusa fdin il-perspettiva, |-azzjoni attrici
ma tinbidlix fezerCizzju li bih il-Qorti tissostitwixxi d-
diskrezzjoni tal-Universita’ b’taghha, imma ezerc¢izzju ta’
jekk il-process tal-ghazla kienx wiehed immexxi b’harsien
tal-ligi;

Pagna 9 minn 11
Qrati tal-Gustizzja



Kopja Informali ta' Sentenza

llli I-imharrek nomine ji¢had bil-gawwa kollha Ii I-fattur ta’ I-
eta’ kien wiehed mill-konsiderazzjonijiet mehuda mill-Bord
ta’ I-Ghazla fid-determinazzjoni tieghu ghall-ghazla tal-
kandidat adattat. Dan huwa fatt li jrid jigi stabilit mill-gbir
tal-provi. 1l-Qorti trid taghmilha c¢ara li meta gqeghda tqis
jekk ghandhiex is-setgha li tistharreg I-ilment ta’ I-attur,
hija geghda tistrieh biss fug dak li jirrizulta mill-att tac-
Citazzjoni u kif ikunu gew imfassla |-parametri tal-vertenza.
Jekk mill-mod kif tkun imfassla ¢-¢itazzjoni I-Qorti ssib i I-
kwistjoni taqa’ taht is-setghat taghha, ma tistax twarrab ir-
responsabbilta’ li tezer¢ita s-setghat taghha. Langas ma
jkun ifisser li dak li gie allegat mill-attur jitgies diga’ pruvat
jew dak kontestat mill-imharrek meqjus michud. Jekk il-
Qorti tghid li ghandha s-setgha tisma’ jew tistharreg
ghamil amministrattiv, xorta jaqa’ fuq I-attur li jipprova dak
li ged jallega;

llli, b’zieda ma’ dan, is-sentenza |i ghaliha jaghmel
riferenza I-imharrek® nomine ma tghidx li fi kwestjoni bhal
din il-Qrati m’ghandhomx gurisdizjoni, imma li [-Qrati
ghandhom iqgisu sewwa qabel jiddeciedu li jindahlu fil-
kwestjoni. Biex il-Qrati jaghmlu dan, bilfors iridu jaraw
xX’inhi I-kwestjoni u jekk, bin-nuqqas ta’ ezercizzju tas-
setgha ta’ stharrig tkunx sejra ssehh xi inqustizzja;

lIli mehuda strettament fdan id-dawl ta’ tifsir u bla ma I-
Qorti geghda tippronunc¢ja ruhha b’xi mod dwar il-
fondatezza fil-mertu ta’ xilja bhal din, hija tasal biex tqis li
l-ilment ta’ I-attur jaghtiha s-setgha li tistharreg il-process
ta’ I-ghazla. Huwa minnu li Qorti m’ghandhiex
tissostitwixxi d-diskrezzjoni ta’ awtorita’ bid-diskrezzjoni
taghha, imma ghandha d-dmir illi tistharreg jekk dik id-
diskrezzjoni tkunx marret lil hinn mis-setghat moghtija il
dik l-awtorita’ bil-ligi, kif mahsub fl-artikolu 469A(1)(b) tal-
Kap 12. F’dan ir-rigward u sa’ dawn il-limiti |-Qrati
ordinarji ghandhom mhux biss is-setgha imma ukoll id-
dmir li jistharrgu jekk mitluba jaghmlu dan;

lIli ghalhekk din il-Qorti ssib li prima facie I-ilment ta’ I-attur
igangal kwestjoni li din il-Qorti ma tkunx taghmel sew li

6 Regina vs Chancellor Oxford University (ex p. Galligan) (2001)

tinjora, u ghalhekk it-tieni e¢¢ezzjoni ta’ I-imharrek nomine
wkoll ma hijiex tintlaqa’;

Ghal dawn ir-ragunijiet il-Qorti ged tiddeciedi billi tichad it-
tieni u t-tielet e¢cezzjonijiet tal-imharrek nomine u tordna
illi |-kawza tissokta bis-smiegh tal-provi fil-mertu. L-
ispejjez ta’ din is-sentenza ghandhom jigu determinati
mas-sentenza finali.

Pagna 11 minn 11
Qrati tal-Gustizzja



